
MENADZMENTU
ZAVODA ZDRAVSTVENOG OSIGURANJA
KANTONA SARAJEVO

NEOVISNO MISLJENJE REVIZORA

1. Obavili smo reviziju finansijskih izvjeStaja Zavoda zdravstvenog osiguranja Kantona Sarajevo na
dan 31.12.2003. godine, izkazanu na stranicama od 1- 11. Za ove finansijske izvjeStaje odgovoran
je menadzment Zavoda zdravstvenog osiguranja Kantona Sarajevo. Nasa odgovornost svodi se na
izrazavanje mi§ljenja o tim finansijskim izvjestajima na temelju provedene revizije.

2. Reviziju smo obavili, na osnovu ovlastenja, u skladu sa Zakonom o reviziji budzeta/proracuna u
FBiH («SlLnovine FBiH», br. 48/99) i sa INTOSAI medunarodnim revizijskim standardima. Ovi
standardi zahtijevaju planiranje i obavljanje revizije, tako da revizija pruzi razumno uvjerenje o
tome ima li u finansijskim izvjestajima znacajnih pogresaka kao i da li su finansijske transakcije
izvrSene u skladu sa zakonskim propisima. Revizija je ukljucila ispitivanje, testiranje i prikupljanje
dokaza koji podkrepljuju iznose i objave u finansijskim izvjestajima. Revizija je takoder obuhvatila
ocjenu primjenjenih racunovodstvenih nacela i vrijednovanje sveukupne prezentacije finansijskih
izvjestaja. Vjerujemo da je provedena revizija pouzdan osnov za izraZzavanje naseg misljenja.

3. Nakon obavljene revizije finansijskih izvjeStaja na dan 31.12.2003. godine, skre¢emo paznju
na slijedece:

- neusvajanje Finansijskog plana Zavoda zdravstvenog osiguranja Kantona Sarajevo za 2003.
godinu u skladu sa zakonskim propisima, u dijelu koji se odnosi na rokove donoSenja
finansijskog plana. Skupstina Kantona Sarajevo je dala Saglasnost na predloZeni Finansijski
plan tek u augustu 2003. godine,

- troSenje sredstava obaveznog zdravstvenog osiguranja na dodatne troSkove zdravstvene
zaStite za ortopedska pomagala za RVI u iznosu od 568.339 KM i pomo¢i za lijeCenje u
inostranstvu u iznosu od 193.367 KM a koje nije moguce osigurati na podru¢ju FBiH,
suprotno zakonskim propisima koji reguli$u ovu oblast,

- isplata jednokratne naknade u iznosu od 1,931.300 KM, svim zaposlenim u Zavodu
zdravstvenog osiguranja Kantona Sarajevo, zdravstvenim ustanovama u Kantonu Sarajevo,
kao i c¢lanovima Upravnog i Nadzornog odbora Zavoda, koja nije bila predvidena
Finansijskim planom Zavod. Za navedenu isplatu nisu obracCunati porezi na dodatna
primanja zaposlenih u Zavodu i zdravsvenim ustanovama,

- prilikom nabavke roba i usluga nije se postupalo u skladu sa Uredbom o nabavkama roba,
pruzanju usluga i ustupanju radova,

- preporuke Ureda za reviziju budzeta/proracuna u FBiH, date u IzvjeStaju o izvrSenoj reviziji
finasijskih izvjeStaja Zavoda zdravstvenog osiguranja Kantona Sarajevo za 2000. godinu nisu
ispostovane upotpunosti.

5. Po nasem miSljenju finansijski izvjestaji, osim za navedeno u prethodnoj tacki, daju istinit i
fer pregled o finansijskom stanju vanbudZetskog korisnika Zavoda zdravstevog osiguranja
Kantona Sarajevo na dan 31.12.2003. godine.

Zamjenik generalnog revizora Generalni revizor

Branko Kolobari¢, dipl.oec. mr.sc.Ibrahim Okanovi¢, dipl.oec.

IZVJESTAJ

o0 obavljenoj reviziji finansijskih izvjeStaja
ZAVODA ZDRAVSTVENOG OSIGURANJA KANTONA SARAJEVO
na dan 31.12.2003. godine

1. UvOD

Zavod zdravstvenog osiguranja Kantona Sarajevo (u daljem tekstu: Zavod) osnovan je na temelju
Odluke o osnivanju Zavoda zdravstvenog osiguranja Kantona Sarajevo, a djelatnost Zavoda je
utvrdena Zakonom o zdravstvenom osiguranju, Odlukom o osnivanju Zavoda i1 Statutom Zavoda.

U Zavodu se ostvaruju prava i obaveze iz obaveznog zdravstvenog osiguravanja na nacelima
uzajamnosti i solidarnosti u okviru Kantona Sarajevo odnosno Federacije BiH, kao i prava i obaveze iz
prosirenog zdravstvenog osiguranja, u skladu sa propisima Skupstine Kantona Sarajevo.

U okviru Zavoda formirana je Stru¢na sluzba u cilju obezbjedenja dostupnosti ostvarivanja prava iz
obaveznog zdravstvenog osiguranja kako u sjediStu Zavoda, tako i u svakoj op¢ini na podrucju
Kantona Sarajevo. Struc¢na sluzba Zavoda obavlja svoju djelatnost kroz dvije organizacione jedinice i
to: Sektor pravnih poslova sa pet (5) poslovnica (Gradska poslovnica Sarajevo, poslovnica Hadzi¢i,
Ilidza sa ispostavom Trnovo, Ilijas i Vogosca) i Sektor za ekonomiku i finansiranje.

Zavod pokriva podrucje od 9 opé€ina i to: Stari Grad Sarajevo, Centar Sarajevo, Novo Sarajevo, Novi
Grad, Ilidza, Hadzi¢i, Vogosc¢a, Ilijas i Trnovo.

Sjediste Strucne sluzbe Zavoda je u Sarajevu u ulici Lozionicka br.2.

U Stru¢noj sluzbi na dan 31.12.2003. godine bio je zaposlen 71 radnik.

2. CILJ REVIZIJE

Cilj revizije finansijskih izvjeStaja je da se utvrdi:

e dali su preduzete sve mjere za osiguranje ubiranja i cuvanja javnih prihoda i da se utvrdi da li se
vanbudzetski korisnik pridrZava zakona, instrukcija i uputa koje se na njega odnose;

e da li se koriStenje vanbudZetskih sredstava vr$i u skladu sa propisima i za svrhe koje su utvrdene
tim propisima;

e da li sistem internih kontrola funkcioniSe, odnosno da li je postavljen tako da sprecava i otkriva
znacajno pogresno prikazivanje u finansijskim izvjeStajima;

e dali su finansijski izvjeStaji sastavljeni u skladu sa zakonskom regulativom;

e dali godiSnji obracuni odrazZavaju tacan i istinit prikaz poslovanja na kraju godine;

e Kkao i da se daju preporuke za dalji rad sa posebnim naglaskom na $to efikasniju i ekonomicniju
zastitu imovine i troSenje sredstava, te stvaranje podloge za primjenu i Sto efikasniji rad interne
kontrole.

3. PRETHODNA REVIZIJA
U Izvjestaju o izvrSenoj reviziji finansijskih izvjeStaja Zavoda za 2000. godinu, date su preporuke

menadzmentu za otklanjanje nepravilnosti u radu kao i preporuke za dalji rad u cilju zastite imovine i
trosenja vanbudzetsakih sredstava. U toku revizije finansijskih izvjestaja za 2003. godinu konstatovali

smo da je u vecini postupljeno po datim preporukama, poduzimanjem slijede¢ih aktivnosti: imenovan
je Nadzorni odbor Zavoda, donesen je Pravilnik o knjigovodstvu Zavoda, detaljno su prikazani svi
prihodi i rashodi po kategorijama i podkategorijama i stavkama u skladu sa metodologijom, koju
propisuje ministar finansija, prihodi i rashodi Zavoda planiraju se u posebnom dijelu u skladu sa
Statutom, direktor Zavoda postupa u skladu sa ovlastenjima datim ¢lanom 22 Statuta, ispoStovane su
preporuke koje se odnose na knjigovodstveno evidentiranje promjena, popis imovine je izvrSen u
skladu sa Pravilnikom o knjigovdstvu budzeta/proracuna u FBiH.

Isovremeno konstatujemo da Zavod nije postupio po slijede¢im preporukama: nisu zaklju¢eni ugovori
sa zdravstvenim radnicima koji obavljaju privatnu praksu, izuzev sa nekim apotekama, nije se
dosljedno primjenjivala Uredba o postupku nabavke roba, vr§enju usluga i ustupanju radova, a takode
nije uspostavljen adekvatan sistem internih kontrola.

4. NALAZI I PREPORUKE
4.1. MenadZment i sistem internih kontrola

Provedenom revizijom izvrsili smo procjenu da li sistem internih kontrola pomaze zastiti imovine i
resursa 1 da li omoguéava tacnost i cjelovitost racunovodstvene evidencije i pouzdanost finansijskih
izvjeStaja u Zavodu. Provedenom revizijom utvrdili smo da Zavod ima uspostavljen sistem internih
kontrola, ali da sistem ne funkcioniSe adekvatno, pa su se desili slijedeci propusti:

e poslovanje Zavoda, do augusta 2003. godine odvijalo se bez usvojenog Finansijskog plana,
odnosno na bazi Plana privremenog finansiranja, ¢ije je vazenje produzeno do datuma pribavljanja
Saglasnosti na Finansijski plan od strane Skupstina Kantona Sarajevo, koja je to ucinila u augustu
2003. godine, pa je nephodno da menadzment Zavoda poduzme mjere, kako bi se Finansijski plan
donio u skladu sa Zakonom,

e nisu ispoStovane sve odredbe ugovora sa zdravstvenim ustanovama o pruzanju zdravstvene zastite
osiguranicima na podrucju Kantona Sarajevo, u dijelu obavljanja kontrole rada i dokumentacije
zdravstvenih ustanova od strane Strucne sluzbe Zavoda ili druge ustanove za kontrolu, ovlastene od
strane Zavoda 1 Ministarstva zdravstva Kantona Sarajevo,

e kod trosenja sredstava prikupljenih od participacije kao i troSenja sredstava iz obaveznog
zdravstvenog osiguranja nije se u svim slucajevima postupalo u skladu sa Zakonom o zdravstvenom
osiguranju i Uredbom o obimu prava osiguranih lica na koriStenje ortopedskih i drugih pomagala, pa
su Odlukama Upravnog odbora Zavoda nastajali troskovi koji se prema zakonskim propisima nisu
mogli desiti, a izmjene i dopune navedenih propisa nisu donesene,

e igplata jednokratne naknade svim zaposlenim u Zavodu, zdravstvenim ustanovama u Kantonu
Sarajevo sa kojima je zakljuen ugovor o pruzanju zdravstvene zastite, kao i ¢lanovima Upravnog i
Nadzornog odbora Zavoda u ukupnom iznosu od 1,931.300 KM (u prosjeku 326 KM po zaposlenom)
sa pozicije no¢nog rada i dezurstva u dijelu materijalnih troskova za zdravstvene ustanove, bez
obracunatih poreza na dodatna primanja zaposlenih u Zavodu i zdravstvenim ustanovama, ¢ime su
uvecani troskovi Zavoda, jer isti nisu ni bili planirani u Finansijskom planu za ovu namjenu,

e netransparentan odabir najpovoljnijih ponudzaca za robe i usluge u dijelu koji se odnosi na
nabavku ortopedskih i drugih pomagala, kao i nabavku kompjuterske opreme za rad Strucne sluzbe
Zavoda i izvodenje dodatnih radova na rekonstrukciji i adaptaciji poslovne zgrade.

Sve navedene aktivnosti ukazuju da sistem internih kontrola nije u potpunosti efikasan, zbog cega je
neophodno poduzeti adekvate mjere od strane menadZmenta na jacanju sistema internih kontrola,
kojim ¢ée se obezbijediti uskladenost sa zakonskim propisima, efikasno poslovanje i pouzdano
finansijsko izvjeStavanje.

4.2. Upravljanje finansijskim sredstvima

4.2.1. DonoSenje finansijskog plana

U periodu januar-mart 2003. godine Zavod je poslovao u skladu sa Odlukom o privremenom
finansiranju, koju je donio Upravni odbor Zavoda uz davanje Saglasnosti od strane Skupstine Kantona
Sarajevo. Dana 08.03.2003. godine Zavod zdravstvenog osiguranja Kantona Sarajevo je dostavio
Skupstini Kantona Finansijski plan Zavoda za 2003. godinu s ciljem davanja Saglasnosti na predlozeni
Finansijski plan Zavoda. Imaju¢i u vidu da Skupstina Kantona nije dala Saglasnost do 31.03.2003.
godine, Upravni odbor Zavoda je donio Odluku o produzenju vazenja Odluke o privremenom
finansiranju od 01.04.2003. godine do momenta dobivanja Saglasnosti, §to je Skupstina ucinila tek
21.08.2003. godine.

Tim za reviziju smatra da donoSenje Odluke o produZenju vaZenja Odluke o privremenom
finansiranju, kao i davanje Saglasnosti na Finansijski plan od strane SkupS$tine Kantona
Sarajevo, u augustu 2003. godine, nije u skladu sa zakonskim propisima, pa predlazemo
menadZmentu da se obezbijedi donoSenje Finansijskog plana prihoda i rashoda u rokovima
utvrdenim Zakonom, kako se ne bi dovelo u pitanje zakonitost poslovanja Zavoda.

4.2.2. IzvrSenje finansijskog plana

Pregled planiranih i ostvarenih prihoda i rashoda u 2003. godini

Planirano za Ostvareno za Index
OPILS 2003. godinu | 2003. godinu | (3:2) | Struktura
1 2 3 4 5

Prihodi i primici
- Prihodi od doprinosa 170,300.000 165,398.368 97,12 98,01
- Neporezni prihodi (vlastiti prihodi) 2,850.000 3,329.816 116,83 1,98
- Primljene otplate datih zajmova - 21.507 - 0,01
UKUPNO PRIHODI I PRIMICI 173,150.000 168,749.691 97,46 100,00
- Rashodi neposredne zdravstvene zastite 122,783.000 122,282.495 99,59 72,68
- Troskovi lijekova na recept 30,000.000 29,435.368 98,12 17,45
- Direktni troskovi finansiranja 300.000 261.482 87,16 0,15
- Realizacija programa prevent. zdrav. zastite 1,220.000 1,196.988 98,11 0,71
- Ortopedska i druga pomagala 3,560.000 3,786.780 106,37 2,24
- Troskovi inv.odrzav. i nabavke iz participacije 2,200.000 2,646.648 120,30 1,57
- Troskovi lijekova i primarne zdrav.zastite u 180.000 108.262 60,15 0,01

socijalno zdravstvenim ustanovama
- Medicinska rehabilitacija R.R.C. Fojnica 383.000 456.811 119,27 0,27
- Ostvareni troskovi zdrav. zastite po zahtjevu 300.000 256.932 85,64 0,15

osiguranih lica
I Ukupno rashodi zdravstvene zastite 160,926.000 160,431.767 99,69 95,10
II Naknada plate za vrijeme bolovanja

Preko 42 dana 2,400.000 2,840.525 118,36 1,68

IITI Ukupno ostali rashodi 6,440.000 5,440.656 84,48 3,22
UKUPNO RASHODI 1 I1ZDACI 169,766.000 168,724.947 99,39 100,00
a) Prihodi

Prihodi od doprinosa - Ostvareni prihodi po osnovu doprinosa za zdravstveno osiguranje iznose
165,398.368 KM, a odnose se na prihode po osnovu doprinosa za obavezno zdravstveno osiguranje
radnika u iznosu od 160,697.617 KM, prihode od doprinosa za zdravstvenu zastitu penzionera u

iznosu od 729.756 KM, prihode od doprinosa za zdravstvenu zastitu nezaposlenih u iznosu od
2,000.000 KM i prihode od doprinosa po nalazima kontrole u iznosu od 1,970.995 KM.

U toku revizije konstatovano je slijedece:

e Ostvareni prihodi po osnovu doprinosa manji su za 2,88% u odnosu na plan, s tim $to je prisutna
neujednacenost ostvarenja prihoda u odnosu na plan prema navedenim kategorijama. Tako su prihodi
od doprinosa za obavezno zdravstveno osiguranje veci za 1% u odnosu na plan ili 1,797.617 KM,
prihodi od doprinosa za zdravstvenu zastitu penzionera su manji za 89% ili 6,070.244 KM, prihodi od
doprinosa za zdravstvenu za$titu nezaposlenih su manji za 33% ili 1,000.000 KM i prihodi od
doprinosa po nalazima kontrole su veéi za 23% ili 370.995 KM.

e Izvrsena je provjera da li menadzment poduzima adekvatne mjere za prikupljanje odnosno naplatu
sredstava po osnovu doprinosa u skladu sa zakonskim propisima. Utvrdeno je da Zavod obavlja
pregled poslovnih knjiga i evidenciju pravnih i fizickih lica radi kontrole pravilnosti obracunavanja i
uplacivanja sredstava doprinosa za obavezno zdravstveno osiguranje. Po ovom osnovu u 2003. godini
naplac¢eno je 1,970.995 KM. Efekti izvrSene kontrole bi vjerovatno bili i ve¢i da postoji uspjesnija
saradnja sa kantonalnom poreznom upravom, koja ima isklju¢ivu nadleznost prinudne naplate
doprinosa. U cilju bolje naplate, Zavod je iskoristio moguénost primjene clana 87. Zakona o
zdravstvenom osiguranju, kojim se uslovljava pruzanje zdravstvene zaStite i ovjera zdravstvenih
legitimacija uplatom doprinosa, sa izuzetkom pruzanja hitne medicinske pomo¢i. Jo§ jedna mjera, koju
je poduzeo Zavod na boljoj naplati doprinosa se ogleda u tome, da je nakon izvrSenih kontrola
obracuna i uplate doprinosa Zavod dao moguénost korisnicima da izmiruju svoju obavezu iz ranijeg
perioda u ratama Sto je regulisano zaklju¢enim ugovorima izmedu Zavoda i korisnika, iako takva
mogucnost nije zakonski regulisana.

e Imajudi u vidu Cinjenicu da sa donoSenjem Izmjena i dopuna Zakona o poreznoj upravi i Zakona o
doprinosima, kontrola Zavoda zdravstvenog osiguranja gubi znaCaj i pravo obavljanja kontrole i
prinudne naplate doprinosa, neophodno je obezbijediti dobru saradnju kao i podrsku sa poreznom
upravom i drugim institucijama, iz razloga $to mnogi subjekti izbjegavaju obavezu placanja
doprinosa (prisutnost rada na crno), ili se vrsi uplata na minimalnu osnovicu.

e Nizak nivo ostvarenja prihoda u odnosu na plan po osnovu doprinosa za zdravstvenu zastitu
penzionera je nastao zbog toga Sto se u Finansijski plan Zavoda, za ovu kategoriju prihoda, uslo
primjenom stope doprinosa od 13% na neto penzijska primanja, a ostvareni prihodi su rezultat uplata
doprinosa od strane Federalnog zavoda mirovinskog/penzijskog i invalidskog osiguranja po stopi od
1,2% na neto penzijska primanja, prema zakljuc¢ku Vlade Federacije BiH, kojim se podrzava dogovor
izmedu Federalnog ministarstva zdravstva, Federalnog ministarstva socijalne politke i Federalnog
zavoda mirovinskog/penzijskog i invalidskog osiguranja, da Federalni zavod MIO/PIO ubuduce plac¢a
doprinose za zdravstveno osiguranje penzionera redovno, uz isplatu penzija po stopi od 1,2% na neto
penzijska primanja akontativno do donoSenja zakonski utvrdene stope. Uplata doprinosa na neto
penzijska primanja je pocela 01.09.2003. godine, pa je Zavod ostvario prihode po ovom osnovu samo
za Cetiri mjeseca 2003. godine.

e Prihodi po osnovu doprinosa za zdravstvenu zastitu nezaposlenih su manje ostvareni za 33% u
odnosu na plan, iz razloga Sto Sluzba za zaposljavanje Kantona Sarajevo nije ispoStovala obavezu
uplate osiguranja u pausalnom iznosu od 20 KM po osiguraniku koji je prijavljen kod Sluzbe za
zaposljavanje, na osnovu ¢ega bi se izvrSio konac¢an obracun za uplatu ostatka neizmirene obaveze.
Zavod se obratio Sluzbi za zaposljvanje Kantona Sarajevo, sa zahtjevom za dostavljanje podataka u
cilju konacnog obracuna doprinosa za nezaposlena lica za 2003. godinu, ali podaci nisu dostavljeni,
niti je izvrSen konacan obracun. U toku 2003. godine uplate Sluzbe za zaposljavanje su vrSene na
osnovu potpisanog Protokola o akontativnom pla¢anju doprinosa za obavezno zdravstveno osiguranje
lica prijavljenih na Zavod za zaposljavanje, potpisanog izmedu Kantonalnog zavoda zdravstvenog
osiguranja i Sluzbe za zaposljavanje Kantona Sarajevo.

Smatramo da Zavod treba poduzimati mjere kako bi se naplata prihoda vrSila u skladu sa
Odlukom o osnovicama i stopama doprinosa za zdravstveno osiguranje Kantona Sarajevo.

Neporezni prihodi Zavoda - ostvareni su u 2003. godini u iznosu od 3,329.816 KM. U strukturi
neporeznih prihoda najveéi iznos predstavljaju prihodi po osnovu participacije, odnosno uceSca
osiguranih lica u troskovima koriStenja zdravstvene zastite u iznosu od 2,375.922 KM, kao i prihodi
od prodaje knjiZica i obrazaca u iznosu od 575.720 KM. Pored ovih prihoda u neporeznim prihodima
su sadrzani i prihodi po osnovu konvencija u iznosu od 151.276 KM koji se odnose na naplatu pausala
i stvarnih tro§kova za usluge pruZene ino-osiguranicima, kao i ostali prihodi u iznosu od 226.898 KM,
a koji se odnose na kamate na depozite po videnju, te kamate utvrdene po zapisnicima kontrole
Zavoda.

Sredstva po osnovu participacije odnosno ucesca osiguranih lica zdravstvene ustanove uplacéuju u
cijelosti Zavodu zdravstvenog osiguranja Kantona Sarajevo. Zavod ova sredstva vrac¢a zdravstvenim
ustanovama u svrhu finansiranja investicionog odrzavanja i nabavke opreme.

Do znatnog povecanja prihoda od prodaje knjizica i obrazaca u odnosu na plan (44%) doslo je iz
razloga zamjene knjizica koja je vrSena u 2003. godini, a radi uskladivanja obrazaca knjizica sa
Naredbom Federalnog ministarstva zdravstva kojom je propisan sadrzaj zdravstvene legitimacije, kao i
zbog pocetka primjene potpisane Konvencije o socijalnom osiguranju sa R Hrvatskom, na osnovu koje
je vrSena prijava na zdravstveno osiguranje i izdavanje zdravstvenih legitimacija hrvatskim
penzionerima. Prihodi ostvareni po ovom osnovu su se koristili za nabavku stalnih sredstava i
investiciono odrzavanje za potrebe Stru¢ne sluzbe Zavoda.

b) Rashodi i izdaci

Ukupno ostvareni rashodi i izdaci Zavoda u 2003. godini iznose 168,724.947 KM 1 ¢ine ih rashodi
zdravstvene zaStite u iznosu od 160,431.767 KM, koji predstavljaju 95,1% ukupnih rashoda, rashodi
po osnovu refundacije naknada za vrijeme bolovanja preko 42 dana u iznosu od 2,840.525 KM i ostali
rashodi i izdaci u iznosu od 5,440.656 KM, koji obuhvataju rashode Stru¢ne sluzbe Zavoda, otplate
anuiteta po osnovu kredita Saudijskog fonda za razvoj i otplate anuiteta po osnovu kredita za nabavku
medicinske opreme Klinickom centru Univerziteta u Sarajevu, koji su iskazani u knjigovodstvu na
poziciji kapitalnih grantova. U ostale rashode takode spadaju i rashodi po osnovu posebnih odluka
Upravnog odbora Zavoda po zahtjevima zdravstvenih ustanova i osiguranika, gdje su sadrzani
troskovi isplata naknada za rad Upravnog i Nadzornog odbora, troskovi Stampanja obrazaca i recepata,
troskovi usluga ERC-a, naknada za rad Federalnog zavoda zdravstvenog osiguranja i reosiguranja, kao
1 izdaci za uvodenje informacionog sistema u zdravstvu, te troskovi lijeCenja van kantona i entiteta po
usvojenom Sporazumu.

1. Rashodi zdravstvene zastite

Rashodi zdravstvene zastite su u 2003. godini izvrSeni u iznosu od 160,431.767 KM. U ovim
rashodima najvec¢u stavku predstavljaju rashodi neposredne zdravstvene zastite, gdje su sadrzane place
i naknade zaposlenim u zdravstvenim ustanovama, materijalni troskovi zdravstvenih ustanova, kao i
usluge zdravstvenih ustanova po konvencijama u ukupnom iznosu od 122,282.495 KM. Doznake
sredstava zdravstvenim ustanovama, u 2003. godini su iznosile 121,279.388 KM i utvrdene su po
kriterijima iz Finansijskog plana. Sredstva za place i naknade zaposlenih u zdravstvenim ustanovama
su izvrSene za ukupno 5.856 radnika. U strukturi rashoda zdravstvene zastite ovi troskovi ucestvuju sa
75,59% 1 realizovani su u 2003. godini u cijelosti na nivou planiranih, u skladu sa zakljuenim
ugovorima o pruzanju zdravstvene zastite osiguranicima Kantona Sarajevo.

Uvidom u dokumentaciju utvrdeno je slijedece:
e zakljuCeni su ugovori sa zdravstvenim ustanovama (Sto je obaveza prema Zakonu o zdravstvenoj

za$titi 1 Zakonu o zdravstvenom osiguranju), na osnovu kojih je Zavod doznaCavao sredstva
zdravstvenim ustanovama tokom 2003. godine, dok sa zdravstvenim radnicima koji obavljaju privatnu

praksu nisu zakljuceni ugovori, izuzev sa nekim privatnim apotekama sa kojima je zakljucen ugovor o
pruzanju farmaceutskih usluga osiguranicima Kantona Sarajevo, u kojima je regulisana mjesecna
naknada za pruzanje usluga.

Na osnovu odredbi ugovora o pruzanju zdravstvene zastite osiguranicima Kantona Sarajevo regulisano
je da su zdravstvene ustanove duzne dostavljati Zavodu, najmanje dva puta godiSnje izvjestaje o
poslovanju i izvrSenju plana i programa, kao i ostale podatke na zahtjev Zavoda, koji su bitni za
realizaciju ugovora. Takode je ugovorom ragulisano da Zavod ima pravo kontrole izvrSenja obaveza
koje je zdravstvena ustanova preuzela ugovorom. Kontrola podrazumjeva pregled medicinske i
finansijske dokumentacije, koja se dostavlja Zavodu, neposrednu kontrolu i uvid u rad i
dokumentaciju zdravstvene ustanove od strane Strucne sluzbe Zavoda ili druge ustanove ovlastene za
kontrolu od strane Zavoda i Ministarstva zdravstva Kantona Sarajevo.

Revizijom smo utvrdili da su zdravstvene ustanove dostavljale Zavodu svoje godisSnje izvjeStaje o
poslovanju i izvrSenju plana i programa. Istovremeno smo konstatovali da Zavod nije vrsio kontrolu
izvrSenja obaveza zdravstvenih ustanova, na osnovu zakljucenih ugovora.

Imajuéi u vidu da je Kantonalni zavod javna ustanova, svako koriStenje sredstava Zavoda bez
potpune kontrole nije u skladu sa potpisanim ugovorom, pa prema tome smatramo da je
obaveza Zavoda postupati prema odredbama zakljufenih ugovora u cilju kontrole utroska
sredstava u zdravstvenim ustanovama koje se finansiraju sredstvima Zavoda iz obaveznog
zdravstvenog osiguranja.

e u 2003. godini, izvrSena je isplata jednokratne naknade zaposlenim u Zavodu, kao i ¢lanovima
Upravnog i Nadzornog odbora Zavoda u ukupnom iznosu od 1,931.300 KM (u prosjeku 326 KM
po zaposlenom), na osnovu Odluke Upravnog odbora Zavoda, a u skladu sa preporukom Vlade
Kantona Sarajevo. Upravni odbor Zavoda je ujedno donio zaklju¢ak da menadzmenti zdravstvenih
ustanova donesu Odluku o raspodjeli jednokratne naknade u istom iznosu svim zaposlenim u
zdravstvenim ustanovama. Istovremeno smo utvrdili da je ova isplata zaposlenim u Zavodu kao i
¢lanovima Upravnog i Nadzormog odbora Zavoda evidentirana u okviru rashoda zdravstvene zastite na
poziciji naknada za no¢ni rad i dezure. Za izvrSene isplate ¢lanovima Upravnog i Nadzornog odbora
porez na dodatna primanja je obraCunat i uplac¢en, dok za zaposlene u Stru¢noj sluzbi Zavoda i
zaposlene u zdravstvenim ustanovama nije obracunat niti uplacen.

Smatramo da ovaj troSak nije mogao nastati, jer nije ni planiran za ove namjene, te shodno
tome nije postupljeno u skladu sa Zakonom o BudZetima/Prora¢unima u FBiH, u kome je
decidno navedeno da se sredstva mogu Koristiti samo za one namjene za Kkoje su i planirana.
Takode smatramo da je Zavod bio u obavezi na ovu isplatu obracunati i uplatiti poreze na
dodatna primanja zaposlenih u Zavodu i zdravstvenim ustanovama.

e urashodima neposredne zdravstvene zastite sadrzani su i troSkovi izdatih lijekova, ¢ija se nabavka
finansira iz sredstava obaveznog zdravstvenog osiguranja, u iznosu od 29,435.368 KM, koji su
ostvareni 98% u odnosu na plan. U ovim izdacima sadrzani su troskovi za izdate lijekove sa liste
lijekova utvrdene Odlukom o izmjenama i dopunama odluke o listi lijekova, koju je donijela Vlada
Kantona Sarajevo, kao i naknade apotekama za pruzanje farmaceutskih usluga, utvrdene u fiksnom
iznosu na osnovu zaklju¢enih ugovora sa apotekama. Revizijom smo provjerili kako Kantonalni zavod
vrSi kontrolu izdatih lijekova na recept u apotekama i konstatovali da je Zavod kompjuterskim
sistemom uvezan sa apotekama, kojim se obezbjeduje uvid u utroSak lijekova kao i kontrolu
pravilnosti izdavanja lijekova na recept. lako Zavod vrsi kontrolu ispostavljenih faktura i primljenih
recepata u apotekama, utvrdeno je da se ne sacinjavaju zapisnici o izvrSenoj kontroli u apotekama, iz
kojih bi se vidjelo u kojim apotekama je izvrSena kontrola, koje su nepravilnosti nadene i koje se
mjere predlazu za otklanjanje eventualnih nepravilnosti.

Preporucujemo da se u pismenoj formi sacinjavaju izvjeStaji o izvrSenoj kontroli u apotekama u
skladu sa Pravilnikom o organizaciji i sistematizaciji Strucne sluzbe Zavoda zdravstvenog
osiguranja Kantona Sarajevo, u kojem su decidno navedeni poslovi izrade izvjeStaja o izvrSenoj
kontroli u okviru sistematizovanog radnog mjesta za obavljanje ovog vida kontrole.

e troskovi ortopedskih i drugih medicinskih pomagala su ostvareni u iznosu 3,786.780 KM i u
prosjeku su ve¢i u odnosu na plan za 6%. Povecanje troSkova je evidentirano u rasponu od 5% kod
dodatnih troskova zdravstvene zastite i obezbjedenja ortopedskih pomagala za ratne vojne invalide
(RVI), do 39% kod troskova endoproteza za ekstremitete zbog poveéanog broja odobrenih zahtjeva za
koriStenje ortopedskih pomagala u skladu sa Uredbom o obimu prava osiguranih lica na koriStenje
ortopedskih i drugih pomagala. TroSak u iznosu od 566.979 KM, koji je sadrzan u ovom iznosu se
odnosi na izdatke za ortopedska i druga pomagala za RVI, a koja nisu obuhvacena prethodno
navedenom Uredbom, pa smatramo da su tro$kovi Zavoda uveéani za ovaj iznos i nisu mogli
nastati odlukom Upravnog odbora Zavoda, jer nisu obuhvaéeni Uredbom. Zavod je trebao
pokrenuti inicijativu Izmjene i dopune ove Uredbe, ukoliko su se stekli uslovi za opravdanost
Izmjene Uredbe, kojom bi se regulisao ovaj vid izdvajanja.

Zavod je zakljuio ugovor sa isporuciocima ortopedskih i drugih pomagala bez prethodno
prikupljenih ponuda o izboru najpovoljnijih ponudZaca u skladu sa Uredbom o nabavkama.

e za realizaciju preventivnih i ostalih programa zdravstvene zastite, kroz projekte Porodicna
medicina, StomatoloSka zastita kod djece i Projekat prevencije oboljenja dojke kod Zena, koje je
usvojila Skupstina Kantona Sarajevo, Zavod je u 2003. godini utro$io sredstava u iznosu od 1,196.988
KM. O utro$enim sredstvima za ove namjene, koja su predvidena Finansijskim planom, ali nisu
utvrdeni kriteriji o utroSku sredstava za realizaciju Programa preventivne zdravstvene zastite, Zavod
redovno izvjeStava Skupstinu i Vladu Kantona Sarajevo.

S obzirom da se navedena sredstva izdvajaju iz obaveznog zdravstvenog osiguranja, neophodno
je utvrditi kriterije o utro$ku sredstava za realizaciju Programa preventivne zdravstvene zastite.

e ostali troskovi zdravstvene zaStite po zahtjevima osiguranih lica u iznosu od 256.932 KM,
najve¢im dijelom se odnose na troSkove za lijeCenje u inostranstvu (193.367 KM). Na osnovu
pojedina¢nih zahtijeva, podnesenih Zavodu, uz koje je prilozena dokumentacija, komisija Upravnog
odbora Zavoda odobrava troskove lijeCenja u inostranstvu, prema utvrdenim kriterijima odobravanja
sredstava za lijeCenje osiguranih lica u inostranstvu.

Iako su ova sredstva planirana za 2003. godinu, smatramo da Zavod treba u saradnji sa
Ministarasvom zdravstva Kantona Sarajevo, donijeti akt kojim bi se detaljnije regulisala ova
oblast, kako bi ovi izdaci bili svedeni u zakonske okvire.

e troskovi za produzeno lijeCenje i rehabilitaciju u RRC «Fojnica», u iznosu od 456.811 KM ve¢i su
u odnosu na plan za 19,27% i ucinjeni su na osnovu zaklju¢enog ugovora izmedu RRC «Fojnica» i
Zavoda zdravstvenog osiguranja Kantona Sarajevo.

S obzirom da se troSkovi medicinske rehabilitacije placaju iz obaveznog zdravstvenog
osiguranja, smatramo da se ovi izdaci trebaju Kkretati u okviru planom predvidenih sredstava za
ove namjene.

e troSkovi investicionog odrzavanja, nabavka opreme za zdravstvene ustanove iz sredstava
ostvarenih po osnovu participacije, kao i izdaci za nabavku opreme i investiciono odrzavanje opreme
Strucne sluzbe Zavoda za koje su obezbjedena sredstva iz prihoda ostvarenih prodajom zdravstvenih
knjizica i obrazaca, su iskazani u ukupnom iznosu od 2,646.648 KM i u odnosu na plan veéi su za
20,30%. Od ovog iznosa za nabavku i investiciono odrzavanje opreme u zdravstvenim ustanovama, iz
sredstava prikupljenih po osnovu participacije u iznosu od 2,375.922 KM, izdvojeno je 2,227.785 KM,
a za nabavku opreme i investiciono odrzavanje za Stru¢nu sluzbu Zavoda iz prihoda ostvarenih
prodajom zdravstvenih knjiZica i obrazaca u iznosu od 575.720 KM, izvojeno je 418.863 KM.
Utvrdeno je da je do povecanja troskova u odnosu na plan doslo zbog poveéanog priliva prihoda u
odnosu na plan i to po osnovu participacije za 32%, a po osnovu prodaje obrazaca i knjizica za 44%.

2. Rashodi po osnovu refundacija naknada bolovanja preko 42 dana

Zavod je na ime refundacija naknada bolovanja preko 42 dana u 2003. godini iskazao troSkove u
iznosu od 2,821.126 KM, §to je u odnosu na plan vece za 18%. Do povecanja troskova je doslo iz

razloga $to su u 2003. godini refundirana bolovanja iz ranijih godina, na osnovu podnesenih tuzbi od
strane pravnih subjekata-obveznika uplate doprinosa u 2003. godini.

S obzirom da je Zavod u obavezi izmirenja naknada po tuZbama pravnih lica, smatramo da se
mora voditi racuna o izmirenju zakonske obaveze Zavoda prema obveznicima uplate doprinosa,
kako se ne bi doslo u situaciju da se obaveze izmiruju sudskim putem, koje povlaci i zateznu
kamatu koja utic¢e na povecanje troSkova Zavoda.

3. Ostali rashodi i izdaci

Ostali rashodi i izdaci su iskazani u iznosu od 5,440.656 KM i odnose se na: obaveze po preuzetom
kreditu iz 2000. godine odobrenom Klinickom centru Univerziteta Sarajevo od strane Saudijskog
fonda za razvoj u iznosu od 1,674.010 KM, obaveze po osnovu otplate kredita za medicinsku opremu
nabavljenu od firme «Simens» za Klinicki centar Univerziteta Sarajevo u iznosu od 1,020.715 KM,
koji je u cijelosti otplac¢en u 2003. godini prijevremeno po Odluci Upravnog odbora Zavoda, sredstva
za uvodenje informacionog sistema u zdravstvu u iznosu od 200.000 KM, troskove lijeCenja van
kantona 1 entiteta nastali primjenom potpisanih Sporazuma u iznosu od 50.183 KM, troskove Struc¢ne
sluzbe Zavoda u iznosu od 1,878.350 KM i troskove po posebnim zahtjevima zdravstvenih ustanova i
osiguranika u iznosu od 617.398 KM, koji se odnose na troskove naknada Upravnom i Nadzornom
odboru Zavoda, troskove ERC-a, Stampanje obrazaca i recepata, naknadu za rad Federalnog zavoda
zdravstvenog osiguranja i reosiguranja te troskove nastale po odlukama Upravnog odbora Zavoda.
Revizijom je utvrdeno da troskovi po odlukama Upravnog odbora Zavoda iznose 156.111 KM, a
odnose se na sredstva od participacije data na osnovu pojedina¢nih zahtjeva ustanovama koje
nisu ostvarila sredstva od participacije, Sto je u suprotnosti sa zakonskim propisima, jer se
prikupljena sredstva od participacije vra¢aju zdravstvenim ustanovama koje su ih i prikupile u
cilju investicionog odrZavanja i nabavke opreme u zdravstvenim ustanovama.

Rashodi Struéne sluzbe Zavoda

Bruto plaée i naknade zaposlenih - Ukupno obracunate bruto place zaposlenih u Zavodu u 2003.
godini iznose 1,522.983 KM, od ¢ega se na bruto place zaposlenih u Zavodu se odnosi 1,251.927 KM,
a naknade zaposlenim 271.056 KM. Prosje¢na neto placa isplacena u 2003. godini zaposlenim u
Zavodu iznosi 766 KM.

Izdaci za materijal i usluge — Ukupno iskazni izdaci za materijal i usluge Strucne sluzbe u 2003.
godini iznose 355.367 KM. Revizijom smo utvrdili da se prilikom nabavke kancelarijskog materijala,
pruzanja usluga odrzavanja opreme, vozila i gradevinskih objekata nisu prikupljale ponude u skladu
sa Uredbom o nabavkama roba, pruZanju usluga i ustupanju radova.

Troskovi koriStenja mobilnih telefona nisu ograniceni i ne postoji zaklju¢ak Vlade Kantona o
ogranienju ovih troSkova, pa se preporucuje menadZmentu Zavoda da visinu ovih izdataka
reguliSe internim aktom.

4.2.3. Gotovina, kratkoro¢na potrazivanja i razgranicenja
a) Gotovina

Poslovanje Zavoda u 2003. godini se obavljalo preko depozitnog racuna na koji su se istovremeno
prikupljali javni prihodi i izmirivale tekuce obaveze Zavoda.

Smatramo da, prema Pravilniku o nacdinu uplate javnih prihoda budZeta i vanbudZetskih fondova na
teritoriji FBiH, poslovanje preko depozitnog rauna treba svesti iskljufivo na prikupljanje i
praznjenje sredstava javnih prihoda na tekuce racune, za namjene za koje su i prikupljena, a ne za
tekucée poslovanje.

U toku revizije izvrSeno je razdvajanje depozitnog i transakcijskog racuna u smislu dva odvojena
rafuna, Cija realizacija Ce se pratiti od strane Ureda za reviziju budZeta/proracuna u FBiH.

b) Kratkoro¢na potraZivanja i razgranicenja

Revizijom je utvrdeno da ukupna kratkoro¢na potraZivanja i razgrani¢enja sa stanjem na dan 31.12.2003.
godine iznose 6,235.145 KM, ¢ija je struktura slijedeca:

e potrazivanja u zemlji 2,003.816 KM
e potrazivanaj od radnika 332 KM
e kratkoro¢na razgranicenja 4,231.048 KM

U potrazivanjima u zemlji najveci iznos predstavlja potrazivanje po osnovu date pozajmice firmi
«Bosnalijek» Sarajevo u iznosu od 2,000.000 KM, sa rokom vracanja od godinu dana i kamatom od
2,89% na godisnjem nivou. Pozajmica je data za realizaciju Projekta «Izgradnja kapaciteta za razvoj
novih proizvoda» kojom ¢e «Bosnalijek» dobiti moderan i savremen prostor sa visoko sofisticiranom
opremom u kojem C¢e strucnjaci iz oblasti razvojne tehnologije razvijati vlastite tehnologije za
proizvodnju vlastitih proizvoda. Utvrdeno je da pozajmica nije vraena u ugovorenom roku.
Ugovorom o pozajmici je regulisano da ¢e se sredstva vratiti u jednom iznosu u roku od godinu dana
od dana uplate pozajmice. U avgustu 2004. godine potpisan je Protokol izmedu Zavoda, firme
«Bosnalijek», JU Apoteke Sarajevo i Klinickog centra Sarajevo, kojim se reguliSe povrat pozajmice u
pet jednakih rata prebijanjem sa troSkovima lijekova koje je firma «Bosnalijek» isporucila JU
apotekama Sarajevo i1 Klini¢kom centru Sarajevo .

Smatramo da menadZment treba uloZiti duZznu paZnju u upravljanju gotovinom, odnosno
davanju komercijalnih pozajmica u interesu Zavoda te zahtijevati vracanje pozajmice u
ugovorenom roku.

Na kratkoro¢nim razgrani¢enjima se nalaze razgraniceni prihodi po osnovu doprinosa za zdravstveno
osiguranje iz 2003. godine, a koji su naplaceni u januaru 2004. godine.

4.2.4. Stalna sredstva Zavoda

Knjigovodstvena vrijednost stalnih sredstava Zavoda na dan 31.12.2003. godine iznosi 5,979.160 KM.
Revizijom smo utvrdili da je u 2003. godini izvrSena nabavka stalnih sredstava u iznosu od 418.863
KM, koja se odnosi na rekonstrukciju i investiciono odrzavanje poslovne zgrade Zavoda u iznosu od
311.636 KM, nabavku opreme u iznosu od 93.477 KM i nabavku stalnih sredstava u obliku prava u
iznosu od 13.750 KM.

Revizijom smo utvrdili da su Anexom I osnovnog ugovora (Anex Ug. br. 01-3759/03 od 02.10.2003.
godine) iz 2001. godine, obuhvaceni dodatni radovi adaptacije i rekonstrukcije poslovne zgrade a koji
nisu bili predmet osnovnog ugovora, pa smatramo da je za dodatne radove trebalo prikupiti ponude u
skladu sa Uredbom o nabavkama.

Utvrdeno je da kod nabavke kompjuterske opreme nisu prikupljane ponude ve¢ je nabavka izvrSena od
jednog ponudzaca.

Smatramo da se nabavka stalnih sredstava treba vrsiti isklju¢ivo prema odredbama Uredbe o
nabavci roba, pruzanju usluga i ustupanju radova.

4.2.5. Kratkorocne obaveze i razgranicenja
Tim za reviziju je izvrSio uvid u knjigovodstvenu dokumentaciju neizmirenih obaveza na dan
31.12.2003. godine. Uvidom u prezentiranu dokumentaciju, konstatovano je da iskazane obaveze u

finansijskom izvjeStaju na dan 31.12.2003. godine iznose 14,932.490 KM. Struktura obaveza i
razgrani¢enja je slijedeca:

- obaveze prema zdravstvenim ustanovama 13,961.488 KM
- obaveze po osnovu poreza i doprinosa 7.810 KM
- obaveze prema fizickim licima 62.435 KM
- ostale kratkoroc¢ne obaveze 5.200 KM
- obaveze prema zaposlenim 117.675 KM
- obaveze po osnovu refundacije bolovanja preko 42 dana 12.799 KM
- razgraniceni ostali rashodi 678.474 KM

Obaveze prema zdravstvenim ustanovama su u najvecem dijelu izmirene u januaru 2004. godine, kao i
obaveze prema zaposlenim koje se odnose na neisplacenu placu zaposlenih u Zavodu za decembar 2003.
godine, koja je isplac¢ena u 2004. godini.

Razgraniceni ostali rashodi u iznosu od 678.474 KM se najve¢im dijelom odnose na plac¢anje troskova po
osnovu realizacije projekata preventivne zdravstvene zaStite kao i projekta informacionog sistema u
primarnoj zdravstvenoj zastiti u iznosu od 646.950 KM.

4.3. IT sistem Zavoda
IzvjeStaj IT revizora: Zavod za zdravstveno osiguranje Kantona Sarajevo

Na dvije tehnoloski razli¢ite platforme IT sistema Zavoda izvrSavaju se dvije grupe aplikacija:
racunovodstvene aplikacije - na «Mainfraime» racunarima i u vise lokalnih, medusobno i sa centralom
nepovezanih mreza personalnih racunara, te aplikacije iz bazne djelatnosti Zavoda.

IT sistem nije dio jedinstvenog IT sistema zdravstva i ne ostvaruje se medusobna razmjena podataka u
elektronskom obliku.

Svojedobno, kao zamjenu postojecih softverskih rjeSenja, Zavod nije prihvatio «HCIFS» iz Projekta
modernizacije zdravstva federalnih institucija.

Po izjavi odgovorne osobe, u meduvremenu je autor postojeCeg softvera razvio novo jedinstveno
softversko rjeSenje, Cija implementacija slijedi po zavrSetku izgradnje mrezne infrastrukture i
procedure sklapanja ugovora za koriStenje telekomunikacijskih linija «BH Telecomay.

Softverska rjesenja koja se koriste u Zavodu, i razlikuju se od rjeSenja koja su razvijena na
federalnom nivou a koriste se u zdravstvenim zavodima u drugim kantonima, znace i postojanje
potrebe dodatnog izdvajanja budzetskih sredstava za odrzavanje i razvoj ve¢ postojeceg softvera u
Zavodima zdravstvenog osiguranja u FBiH.

Zavod nije izradivao planove razvoja IT sistema, a nema ni donesen akt sigurnosne politike.

Preporucujemo menadZmentu angaZovanje na prevazilaZzenju neuskladenosti aktivnosti na
razvoju IT sistema u zdravstvu u cilju izgradnje jedinstvenog IT sistema u zdravstvu Sto je
zakonska obaveza, a u svrhu dobijanja kvalitetnih podataka, koji ée biti osnova za utvrdivnje
politike zdravstvene zaStite stanovniStva u FBiH, odnosno u oblasti obaveznog zdravstvenog
osiguranja. Takode preporucujemo izradu strategijskog plana razveja IT sistema i donoSenje
akta sigurnosnih politika Zavoda.

5. ZAKLJUCAK

Provedena revizija poslovanja Zavoda zdravstvenog osiguranja Kantona Sarajevo pokazala je da su
odredeni propusti koji su se deSavali, a koje smo konstatovali i dali preporuke, ve¢im dijelom
desavale zbog nedonosenja podzakonskih akata koji bi blize i detaljnije pojasnili i precizirali provedbu
odredenih clanova Zakona. lako Zavod ne donosi podzakonske akte, za koje smatramo da su trebali

vec biti doneseni, treba da inicira donoSenje isih kako bi se odredene dileme otklonile a sve sa ciljem
obavljanja poslova iz nadleznosti Zavoda. Za brze donoSenje podzakonskih akata Zavod treba da
aktivno ucestvuje u brzem uvezivanju zdravstvenih ustanova u Jedinstven informacioni sistem kako bi
se obracun sredstava u zdravstvu izvr§io na kvalitetan i sveobuhvatan nacin koji ¢e biti osnov za
kreiranje i provodenje utvrdene politike Federacije u oblasti zdravstva, a koji ¢e biti i osnova za
odredivanje paketa zdravstvenih prava.

Isto tako potrebno je da menadzment Zavoda znacajno poduzima mjere na uspostavi i unapredenju
sistema internih kontrola u cilju efikasnog poslovanja, uskladenosti sa primjenjivim zakonskim
propisima kao i ekonomic¢nijeg troSenje javnog novca. Tu prije svega mislimo na troSenje sredstava iz
obaveznog zdravstvenog osguranja u skladu sa Zakonom i Uredbom o obimu prava osiguranih lica na
koristenje ortopedskih i drugih pomagala, kontrolu nad troSenjem sredstava doznacenih zdravstvenim
ustanovama, dosljedno primjenjivanje propisa u vezi nabavke roba vrSenju usluga i izvodenju radova.

KOMENTAR

Ured za reviziju budZeta/proracuna FBiH je dostavio Zavodu zdravstvenog osiguranja Kantona
Sarajevo IzvjeStaj o izvrSenoj reviziji finansijskih izvjestaja za 2003. godinu. U ostavljenom roku,
Zavod zdravstvenog osiguranja se nije oCitovao na dostavljeni Izvjestaj o izvrSenoj reviziji finansijskih
izvjeStaja za 2003. godinu, te ovaj lzvjeStaj predstavlja konaCan IzvjeStaj o izvrSenoj reviziji
finansijskih izvjestaja Zavoda zdravstvenog osiguranja Kantona Sarajevo za 2003. godinu.

ViSi revizor Revizor

Anica Pudar, dipl.oec Dunja Logo, dipl.oec

